
	[bookmark: _Hlk198655137]1․ Վարչապետի աշխատակազմի իրավաբանական վարչություն
	20.05.2025թ․

	
	N 02/16.20/16133-2025

	«Պետական պարտքի մասին» ՀՀ օրենքի 23-րդ հոդվածի 4-րդ մասի համաձայն՝ պետական երաշխիքի գումարը երաշխիքի ստացման համար դիմելու պահին չպետք է գերազանցի երաշխիք ստացողի ակտիվների 20 տոկոսը, մինչդեռ սույն նախագծում նախատեսված չէ վերը նշված նորմի վերաբերյալ կարգավորում: Այս համատեքստում, առաջարկվող կարգավորումները «Պետական պարտքի մասին» ՀՀ օրենքի 23-րդ հոդվածով սահմանված կարգավորումների համատեքստում վերանայման անհրաժեշտություն ունեն:
	Ընդունվել է։

	2․ Արդարադատության նախարարություն
	11.04.2025թ․

	
	N /27.2/15545-2025

	1. Նախագծի 1-ին կետով հաստատվող հավելվածի (այսուհետ՝ Հավելված) 14-րդ կետի 5-րդ ենթակետի համաձայն՝ դիմումին կից ներկայացվում է համաձայնագիր՝ ծրագրի շրջանակում շահառուի մասին տեղեկությունները  Էկոնոմիկայի նախարարությանը կամ պետական այլ մարմնին  փոխանցելու մասին:
Այս առումով հարկ է նկատել, որ Նախագծով պարզաբանված չէ, թե ինչ ձևաչափի համաձայնագրի մասին է կարգավորմամբ հիշատակվում, մասնավորապես՝ ինչ բնույթի տեղեկություններ է նախատեսվում փոխանցել հիշյալ համաձայնագրի շրջանակներում:
Միևնույն ժամանակ հայտնում ենք, որ կարգավորմամբ օգտագործվող «պետական այլ մարմինին փոխանցելու ձևակերպումը իրավական որոշակիության տեսանկյունից խնդրահարույց է, ուստի հիշյալ ձևակերպումը անհրաժեշտ է վերանայել՝ նկատի ունենալով այն, որ որոշ տեղեկություններ այլ պետական մարմիններ (այդ թվում անորոշ թվով պետական մարմինների) փոխանցելու համար օրենքով սահմանված են հատուկ ընթացակարգեր:
2. Հավելվածի 15-րդ կետում անհրաժեշտ է հստակեցնել, թե որ պահից սկսած է հաշվարկվում կարգավորմամբ առաջարկվող 2 աշխատանքային օրը (դիմումը ստանալուց, դիմումը ներկայացնելու պահից):
Նույն կետի 2-րդ պարբերությունում հստակեցման կարիք ունի նոր դիմում (2 օրացույցային, թե աշխատանքային օրվա ընթացքում) ներկայացնելու ժամկետը:
3. Հավելվածի 18-րդ կետով նախատեվող դրույթները անհրաժեշտ է համարակալել (հիշյալ կետով նախատեսվող կարգավորումները նշել ենթակետերի տեսքով):
4. Հավելվածի 21-րդ կետի համաձայն՝ Անհրաժեշտության դեպքում Ֆինանսների նախարարությունը կարող է պահանջել լրացուցիչ տեղեկատվություն:
Այս առումով գտնում ենք, որ կարգավորմամբ օգտագործվող «անհրաժեշտության դեպքում ձևակերպումը իրավական որոշակիության տեսանկյունից խնդրահարույց է, ուստի առաջարկում ենք վերանայել՝ նկատի ունենալով այն, որ հիշյալ ձևակերպումը ենթադրում է հայեցողական լիազորություն և Նախագծով պարզ չէ, թե ինչ հանգամանքներով պայմանավորված, կամ ում կողմից է որոշվելու վերոնշյալ անհրաժեշտությունը:
5. Հավելվածի 14-րդ կետի 3-րդ և 21-րդ կետի 1-ին  ենթակետերում օգտագործվում է «տեղեկատվություն» եզրույթը, այնինչ առերևույթ խոսք է գնում ոչ թե «տեղեկատվության» (տեղեկությունը փնտրելու և ստանալու, տեղեկությունը տրամադրելու գործընթացի), այլ «տեղեկությունների» (անձի, առարկայի, փաստի, հանգամանքի, իրադարձության, եղելության, երևույթի վերաբերյալ ստացված կամ ձևավորված տվյալների) մասին, ուստի տարընթերցումներից խուսափելու նպատակով անհրաժեշտ է Նախագծում նշված «տեղեկատվություն» բառերը փոխարինել «տեղեկություն» բառերով՝ համապատասխան թվով և հոլովաձևերով՝ նկատի ունենալով «Տեղեկատվության ազատության մասին» օրենքի 3-րդ հոդվածի դրույթները:
	1. Ընդունվել է։














2. Ընդունվել է։





3. Ընդունվել է։


4. Ընդունվել է։








5. Ընդունվել է։

	3․ Ֆինանսների նախարարություն 
	18.04.2025թ․

	
	N 01/11-4/7833-2025

	«Հայաստանի Հանրապետության կառավարության 2019 թվականի փետրվարի 28-ի N 201-Լ որոշման մեջ փոփոխություն և լրացումներ կատարելու մասին ՀՀ կառավարության որոշման նախագծով (այսուհետ՝ Նախագիծ) սահմանվում է, որ Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորման ծրագրի (այսուհետ՝ Ծրագիր) շրջանակներում սպանդանոցների կողմից խոշոր եղջերավոր կենդանիների մթերումների (գնումների) նպատակով մինչև 2026 թվականի դեկտեմբերի 30-ը յուրաքանչյուր շահառուին տրամադրվող վարկերի մայր գումարի մնացորդը չի կարող գերազանցել 20.0 մլն դրամը (գործող որոշմամբ առավելագույն շեմ սահմանված չէ), ինչպես նաև վարկերի գծով տնտեսավարողների մոտ ապահովման միջոցի ոչ բավարար մակարդակի դեպքում Հայաստանի Հանրապետության կառավարության կողմից մինչև 2026 թվականի դեկտեմբերի 30-ը նախատեսվում է տրամադրել վարկի մինչև 70%-ի չափով բյուջետային երաշխիք՝ յուրաքանչյուր շահառուին մեկ անգամ՝  առավելագույնը 14.0 մլն դրամ գումարի չափով։
Ընդ որում, Նախագծի հիմնավորմամբ ներկայացվել է, որ բյուջետային երաշխիք տրամադրելու անհրաժեշտությունը պայմանավորված է Ծրագրի շրջանակներում սպանդանոցների կողմից խոշոր եղջերավոր կենդանիների մթերումների (գնումների) ծավալների ավելացման նպատակով: Այս պարագայում հարկ է նշել, որ Ծրագրի շրջանակներում մինչև 2023թ. դեկտեմբերի 30-ը արդեն իսկ տրամադրվել է վարկի մինչև 70%-ի չափով բյուջետային երաշխիք՝ յուրաքանչյուր շահառուին առավելագույնը 14.0 մլն դրամ գումարի չափով (ՀՀ կառավարության 2023 թվականի հուլիսի 6-ի N 1144-Լ որոշում)։ Հետևաբար, պարզաբանման կարիք ունի հիշյալ գործընթացի արդյունավետությունը (ապահովված արդյունքային ցուցանիշների համեմատականը մինչև երաշխիքի տրամադրումը գրանցված ցուցանիշների հետ)` Նախագով առաջարկվող երաշխիքը դարձյալ տրամադրելու նպատակահարմարությունը որոշելու նպատակով։ 
Բացի այդ, հիմնավորմամբ ներկայացվել է, որ բյուջետային երաշխիք ստացող հավանական շուրջ 10 շահառուների կողմից վարկը չմարելու ռիսկը 10% գնահատելու արդյունքում պետական բյուջեի վրա առաջացող հնարավոր պարտավորությունը կկազմի շուրջ 14.0 մլն դրամ։ Այս համատեքստում, բացահայտման կարիք ունի նաև մինչև 2023 թվականի դեկտեմբերի 30-ը արդեն իսկ տրամադրված բյուջետային երաշխիքների շրջանակներում ներգրավված վարկերի մարման դինամիկան՝ գրանցված ռիսկայնության տեսանկյունից: 
Առաջարկում ենք Նախագծի 1-ին կետով հաստատվող կարգի 21-րդ կետով պահանջվող տեղեկատվության ցանկը շարադրել հետևյալ խմբագրությամբ.
1)	«Շահառուից՝ 
•	առկա վարկային պարտավորությունների կառուցվածքի վերաբերյալ (ԱՔՌԱ համակարգից տրված վարկային զեկույցը), 
•	եկամուտների և ծախսերի վերաբերյալ (իրավաբանական անձանց դեպքում՝ ֆինանսական հաշվետվությունները),
•	ֆինանսական ցուցանիշների առաջիկա տարիների կանխատեսումների վերաբերյալ։
2)	ՖԿ-ից՝ «Բանկերի և բանկային գործունեության մասին» Հայաստանի Հանրապետության օրենքի համաձայն շահառուի հետ փոխկապակցված իրավաբանական անձանց վերաբերյալ:»
Ինչ վերաբերում է Սպանդանոցների կողմից խոշոր եղջերավոր կենդանիների մթերումների (գնումների) նպատակով տրամադրվող վարկերի շրջանակներում բյուջետային երաշխիքների տրամադրման կարգը հաստատելու մասին ՀՀ կառավարության որոշման նախագծին, ապա հայտնում ենք, որ վերջինիս վերաբերյալ առաջարկություններ չունենք:
	2023 թվականին ծրագրով նախատեսված բյուջետային երաշխիքից ոչ մի շահառու չի օտվել, քանի որ սպանդանոցների կողմից ներկայացված հայտերը ծրագրին մասնակից ֆինանսկան կառույցների կողմից չեն հաստատվել բարձր ռիսկայնության պատճառով։
Նախագիծը մշակվել է Միս ու կեր արտադրողների և անասնաբույծների ասոցիացիայի առաջարկությամբ և մինչև շրջանառվելը քննարկվել է «ԱԿԲԱ ԲԱՆԿ» ԲԲԸ-ի ներկայացուցիչների հետ։ Բացի այդ, Էկոնոմիկայի նախարարություն առաջարկությամբ «ԱԿԲԱ ԲԱՆԿ» ԲԲԸ-ն իրականացվել է Միս ու կեր արտադրողների և անասնաբույծների ասոցիացիայի կողմից տրամադրված ցանկում ներառված սպանդանոցների վարկունակության նախնական գնահատում և տեղեկացրել է, որ շուրջ 10 սպանդանոցի համար կարող է դիտարկվել բյուջետային երաշխիքով վարկերի տրամադրում։





















Ընդունվել է մասամբ։
Նախագծի 1-ին կետով հաստատվող կարգի 14-րդ կետի համաձայն շահառուն բյուջետային երաշխիք ստանալու նպատակով դիմում է ներկայացնում Էկոնոմիկայի նախարարություն՝ կցելով նույն կետում նշված փաստաթղթերը։ Կարգի 16-րդ կետի 2-րդ ենթակետի համաձայն Էկոնոմիկայի նախարարությունը դիմումը հիմնավոր ճանաչելու դեպքում շահառուին բյուջետային երաշխիք տրամադրելու մասին իր առաջարկություններով միջնորդություն է ներկայացնում Ֆինանսների նախարարություն՝ կցելով շահառուի կողմից ներկայացված փաստաթղթերը։ Հաշվի առնելով վերոգրյալը Ֆինանսների նախարարության կողմից առաջարկվող պահանջվող տեղեկատվությունների ցանկից առանձնացվել է այն տեղեկատվությունը, որը նախատեսված չէ Կարգի 14-րդ կետում, դրանք լրացվել են 14-րդ կետում, իսկ կարգի 21-րդ կետը նախագծից հանվել է։
Միաժամանակ տեղեկացնում եմ, որ Կարգի նախագիծն աշխատանքային կարգով համաձայնեցվել է Ֆինանսների նախարարության հետ։

	Նախագիծը քննարկվել է ՀՀ մարզպետների աշխատակազմերի հետ։
Քննարկման արդյունքով հայտնում ենք, որ նախագծի վերաբերյալ առաջարկություններ և դիտողություններ չկան։
	



